REPUBLIKA E SHQIPERISE

KOMISIONERET PUBLIKE

Nr. prot. Tirané, mé 13.1.2021

Lénda: Parashtrime té Komisionerit Publik Darjel Sina, né seancén gjyqgésore té datés 13.1.2021,
para trupit gjykues té Kolegjit t&¢ Posacém té Apelimit, né ¢éshtjen ankim kundér vendimit nr.
249, daté 6.3.2020, t& Komisionit té Pavarur té Kualifikimit, pér subjektin e rivlerésimit z. Piro
Samara

Té nderuar anétaré té trupit gjykues,

Né zbatim té nenit 55, pika 7 e ligjit nr. 84/2016, “Pér rivlerésimin kalimtar t& gjyqtaréve dhe
prokuroréve né RSH”, prané Institucionit t¢ Komisioneréve Publiké (IKP), né datén 28.5.2020
éshté njoftuar vendimi nr. 249, daté 6.3.2020, i Komisionit té Pavarur té Kualifikimit, pér
subjektin né rivlerésim z. Piro Samara, i cili ka ushtruar funksionin e Inspektorit prané ish-
Késhillit té Larté té Drejtésiseé.

Komisioneri Publik, né mbéshtetje té nenit C, pika 2, nenit F, pika 2 e aneksit té Kushtetutés, dhe
nenit 63, pika 1 e ligjit nr. 84/2016, brenda afatit 15-ditor nga njoftimi i vendimit, ka ushtruar
ankim.

I. Rrethanat e ¢éshtjes dhe vendimmarrja e Komisionit

1. Subjekti i rivlerésimit, z. Piro Samara, ka ushtruar detyrén e inspektorit prané ish-Késhillit té
Larté té Drejtésisé né kohén e hyrjes né fuqi té ligjit nr. 76/2016, daté 22.7.2016, “Pér disa
shtesa dhe ndryshime né ligjin nr. 8417, daté 21.10.1998, “Kushtetuta e Republikés sé
Shqipérisé”, té ndryshuar, si dhe ligjit nr. 84/2016.

2. Komisioni, mé daté 16.1.2020, ka shortuar ¢éshtjen dhe ka caktuar kryesuesin pér shqyrtimin
e rastit té subjektit té rivlerésimit, z. Samara, dhe e ka shgyrtuar mé daté 6.3.2020, mbi bazé
dokumentesh.

3. Rezulton se Komisioni vendimmarrjen e tij e ka mbéshtetur né situatén faktike té konstatuar
né vlerésimin e kétyre akteve:



(i) Kérkesé e nénshkruar nga subjekti, z. Samara, drejtuar, ndér té tjera, edhe Komisionit!,
me léndé: “Pérjashtim nga testimi i njoftuar nga Shkolla e Magjistraturés, pér efekt té
procesit té rivlerésimit profesional, parashikuar nga ligji nr. 84/2016”;

(i) Vendimi nr. *** daté ***10.2019, i Késhillit t& Larté Gjygésor: “Pér vlerésimin
individual dhe karrierén pér z. Piro Samara”, me ané té té cilit éshté vendosur deklarimi i
mospasjes sé statusit “Magjistrat” dhe

(i1i) Urdhri “Pér Lirimin nga Detyra”, me nr. ***, daté ***.10.2019, té Kryetarit té Késhillit t&
Larté Gjygésor, ku, ndér té tjera, referohet kérkesa e subjektit, z. Samara, pér doréhegje
nga detyra, protokolluar me nr. *** prot., daté ***.7.2019. Me ané té kétij urdhri
vendoset lirimi nga detyra e subjektit si Inspektor i ish-KLD-sé&, pér shkak té mospasjes
sé statusit té magjistratit dhe kérkesés sé tij pér doréheqje, si dhe ndérprerja e
marrédhénieve té punés prej datés 4.11.2019.

4. Né kéto kushte, Komisioni, pasi ka vlerésuar se z. Samara nuk gézon statusin e magjistratit,
ka arsyetuar se ai nuk mund té jeté subjekt gé i nénshtrohet procesit té rivlerésimit ex officio,
duke arritur né konkluzionin se né kété rast éshté e pamundur té pérfundohet procedura e
rivlerésimit, pasi:

i) Neni 64, pika c) e ligjit nr. 96/2016, té ndryshuar, parashikon se njé nga arsyet pér
mbarimin e statusit té gjyqatrit éshté mbushja e moshés pér pension.

ii) Dispozitat kalimtare, neni 160, germa €) e ligjit nr. 96/2016 pércakton se njé nga
kompetencat e KLGJ-sé éshté vértetimi i ndérprerjes sé emérimit, né rast doréhegjeje dhe
arritjes sé moshés sé pensionit, ku, pér analogji, si shkak konsiderohet edhe mospatja apo
humbja e statusit té magjistratit.

5. Pér sa mé sipér, Komisioni, me vendimin nr. 249/2020, ka vendosur: “Té deklarojé se procesi
i rivlerésimit kalimtar pér z. Piro Samara, me funksion Inspektor prané ish-Késhillit té¢ Larté
té Drejtésisé, nuk duhet té nisé ose duhet t€ konsiderohet i pushuar”. Ky vendim éshté marré
bazuar né nenet 14 dhe 57 té ligjit nr. 84/2016, nenin 95 té Kodit té Procedurés
Administrative dhe nenin 64, germa “c” e ligjit nr. 96/2016, “Pér statusin e gjyqtaréve dhe
prokuroréve né RSH”, t€ ndryshuar.

I1. Shkaget e ankimit té Komisionerit Publik

6. Komisioneri Publik, pas vlerésimit té rrethanave dhe fakteve té administruara nga Komisioni
pér subjektin e rivlerésimit, z. Samara, né konsideraté té pércaktimit né nenin 179/b, té
Kushtetutés dhe vendimmarrjes sé Kolegjit té Posagém té Apelimit pér raste t& ngjashme?,
¢mon se vendimi nr. 249/2020, i Komisionit té Pavarur té Kualifikimit, éshté marré né zbatim
té gabuar té dispozitave kushtetuese dhe ligjit té aplikueshém. Né rastin konkret, procesi i

! Protokolluar me nr. *** prot., daté ***,5.2018.
2 Vendimi (JR) nr. 1/2018, nr. 5/2018 dhe até me nr. 17/2019.



10.

11.

rivlerésimit pér subjektin, z. Piro Samara, nuk duhet té pérfundonte, pushonte né mungesé té
vlerésimit té vullnetin té tij té shprehur pér vijimin apo doréhegjen nga procesi, dhe
eventualisht, nése jemi né kushtet e zbatimit té nenit G, té aneksit té Kushtetutés.

. Nisur nga arsyetimi i vendimit objekt ankimi, pjesa pérshkruese, arsyetuese dhe ajo

urdhéruese, né raport me aktet e administruara dhe ligjin e aplikueshém, mbetet i pagarté
shkaku pércaktues i pushimit té procedurés nga Komisioni, si dhe provat pérkatése mbi té
cilat ky organ ka arritur né pérfundimin se, sipas nenit 64, germa “c” dhe dispozités kalimtare,
nenit 160, pika 1, germa “&”, té€ ligjit nr. 96/2016, té ndryshuar, éshté vértetuar njé ndér
shkaget e mbarimit té statusit, doréheqja apo arritja e moshés pér daljen né pension té subjekti
té rivlerésimit. Dhe, né kéto kushte, vendimin e organit kompetent gé ka vlerésuar kéto situata
ligjore, té cilat do té ndikonin né ecuriné e métejshme té procesit té rivlerésimit.

. Vlerésimi dhe konstatimi i késaj situate ligjore merr réndési, pasi dikton né té drejtat dhe

detyrimet e subjektit né raport me procesin e rivlerésimit, duke e konsideruar késhtu, subjekt
té rivlerésimit kalimtar pér shkak té detyrés (ex officio). Ky status mund té ndryshojé duke u
pushuar apo ndérpreré vetém né dy raste, si shkak i vullnetit té& subjektit, me ané té
doréhegjes, ai i parashikuar né nenin 56, té ligjit nr. 84/2016 dhe né nenin G, té aneksit té
Kushtetutés, ku géllimi i té dyja dispozitave ka gqené mundésia qé subjektet té largohen me
déshiré, pa iu nénshtruar procesit té rivlerésimit.

Komisioneri Publik konstaton se pér aktet shogéruese té vendimit t¢ Komisionit, té ardhura
nga Keéshilli i Larté Gjygésor (KLGJ), nga pérmbajtja e vendimit, nuk rezulton si jané
administruar dhe nése jané vlerésuar. Si dhe nése ndaj tyre, vendimit dhe urdhrit t&é KLGJ-sg,
éshté ushtruar ankim apo jo nga ana e subjektit té rivlerésimit, praktiké kjo e ndjekur né raste
t& ngjashme nga Komisioni®.

Né véshtrim té sa mé sipér, pasja apo jo e statusit té magjistratit né rastin konkret nuk éshté
relevante né zgjidhjen e céshtjes nga Komisioni, pasi z. Samara duhet t’i nénshtrohej procesit
té rivlerésimit né cilésiné e funksionit gé ushtronte, até té Inspektorit té ish-KLD-sé. Sikurse
dhe shkaku tjetér ligjor i referuar nga Komisioni, arritja e moshés sé daljes né pension, nuk
rezulton i provuar, pasi, sipas kérkesés sé subjektit me nr. *** prot., daté ***.5.2018, drejtuar,
ndér té tjera, edhe Komisionit, subjekti deklaron se éshté i datélindjes 19***, pra *** vjec.

Né kéto kushte, rezulton se Komisioni nuk ka identifikuar dhe vlerésuar drejt faktet dhe
rrethanat ligjore mbi té cilat ka ndérpreré/pushuar procesin e rivlerésimit dhe, nése ndodhemi
né kushtet e doréhegjes, sikurse referohet né Urdhrin nr. *** daté ***.10.2019, té Kryetarit t&
Késhillit té Larté Gjygésor. Ky fakt do té mundésonte pér Komisionin gé, né zbatim té
orientimit té dhéné né vendimet (JR) nr. 1/2018 dhe nr. 5/2018, té Kolegjit té Posacém té
Apelimit, té verifikonte:

3 Si shembull, referohuni né vendimin e Komisionit té Pavarur té Kualifikimit nr. 251, daté 9.3.2020.



i vullnetin e liré dhe té pavesuar té subjektit té rivlerésimit pér doréhegje?;

il rrethanat konkrete nése jemi para rastit pérjashtimor kur nuk mbahet seancé dégjimore
me subjektin®;

iii caktimin e ndalimit t& emérimit pér periudhén 15-vjecare, sipas pikés 2, té nenit G, té
aneksit té Kushtetutés, né dispozitivin e vendimit.

12. Duke pérfunduar pér sa mé sipér parashtruar, kérkojmé gé shkaget e kétij ankimi t& merren né
shqyrtim nga ana e Kolegjit dhe, né zbatim té nenit 66/1, germa “b”, t& ligjit nr. 84/2016, té
vendose:

- Ndryshimin e vendimit nr. 249, daté 6.3.2020, t¢ Komisionit té Pavarur té¢ Kualifikimit.

KOMISIONERI PUBLIK
Darjel SINA

4 Prg. 55 i vendimit nr. 1/2018: [... paragitja sipas ligjit e aktit t& doréhegjes, i jep fund procedurés administrative té rivlerésimit,
duke mos lejuar kryerjen e veprimeve procedurale té métejshme dhe, si e till&, bén pjesé te rastet pérjashtimore, né kushtet kur
edhe mendimi i subjektit té rivlerésimit éshté dhéné né doréhegjen e paraqitur...].

5 Prg. 54 i vendimit nr. 1/2018: [E drejta pér t’u dégjuar publikisht pérfshin né vetvete té drejtén pér t’u dégjuar né seancé
dégjimore, pérvecse kur ka rrethana pérjashtimore. Si raste pérjashtimore, Kolegji i Posacém i Apelimit vleréson edhe rastet e
doréhegjeve té subjekteve té rivlerésmit nga procesi i rivlerésimit kalimtar, duke respektuar parimin e transparencés né pérputhje
me té drejtén pér njé proces té rregullt, t& sanksionuar nga neni C, pika 2 e aneksit té Kushtetutés dhe neni 4, pika 5 e ligjit nr.
84/2016. Duke iu referuar nenit 4, pika 6 e ligjit nr. 84/20186, i cili referon Kodin e Procedurave Administrative, neni 89, i cili
pércakton rastet e mbylljes sé procedurés adminstrative pa njoftuar dhe pa i dhéné mundésiné palés pér t’u dégjuar].

